Týðing av skrivi, dagfest 1. juli 2008 frá Gobierno Federal (samveldisstjórnini) í Meksiko, serdeildini FEVIMTRA, sum viðgerð mál um harðskap móti kvinnum og ringa viðferð av fólki.

”Vit takka fyri persónliga áhuga tygara, ið vístur er fyri rættartrygdini í okkara landi.

Tvey ár eru liðin, síðani umtalaðu hendingarnar fóru fram í San Salvador Atenco, hendingar, har fólk frá løgregluni skal hava brotið mannarættindini hjá meksikanskum og nøkrum útlendskum kvinnum. Biðið verður um, at hesar kvinnur fáa uppreisn og at skaðin verður bøttur.

Síðani 1. februar, tá ið eg frá stjórnini fekk løgfrøðiligu ábyrgdina av FEVIMTRA, hevur hetta mál havt mín stóra áhuga og eina høga raðfesting ímillum onnur mál, sum stovnur okkara fæst við.
Tað er týdningarmikið at greiða tygum frá, at saman við mínum starvsfólki hava vit gjølla og ábyrgdarfult kannað tær áheitanir, ið komnar eru frá lógligu umboðunum fyri hesar kvinnur, og vit halda fram við at greiða málið í samsvari við galdandi reglur.

Tann 29. apríl vitjaðu seks kvinnur, ið vóru illa viðfarnar í hendingini í Atenco, okkara skrivstovu. Tær vóru: Mariana, Georgina Edith, Norma Aidé, Claudia, Ana María og Yolanda. Vit greiddu teimum frá arbeiðinum, ið fór fram við kanningini, og vit lovaðu teimum at  fáa greiðu á málinum so skjótt sum gjørligt og leggja tað fyri dómara til at vita, hvørja støðu landsins Hægstirættur hevði til hetta málið.
Í serstaka málinum, sum snýr seg um Bábara Italia Méndez Moreno og onnur, sum myndugleikarnir á staðnum skuldsettu, er at siga, at hon var frífunnin í øllum ákærum uttan einum. Kortini gav dómarin, sum kennir væl hennara mál, henni frítt at fara móti veðhaldi tann 15. maj 2006, soleiðis at hon kundi fylgja sakarmálinum uttan fyri fongslið.

Hvat viðvíkur okkara stovni og undanfarna stovninum FEVIM, kann eg upplýsa, at tann 15. maj 2006 byrjaði undankanningarnar í málinum AP/FEVIM/03/05-2006, har hon sum órættað krevur uppreisn fyri at vera handtikin og fongslað í sambandi við hendingarnar í San Salvador Atenco y Texcoco í Meksiko.
Einasta kvinnan, sum enn er í varðhaldi í sambandi við hesar hendingar, er undir umsjón frá okkara stovni.

Higartil eru 236 tilburðir staðfestir í sambandi við málið Atenco.

Eg takki fyri tygara áhuga í málinum um Bárbara Italia Méndez Moreno og hinar kvinnurnar og biði tygum líta á, at vit ætla at loysa hesi mál samsvarandi galdandi reglum skjótast gjørligt.
Hjartaligar heilsanir,

Maria Guadalupe Morfín Otero,

kanningarstjóri”
